
Resumo: Neste traballo estidanse as disparidades rexionais en termos de PIB por habitante na
Unién Europea ampliada ao longo do periodo 1995-2006. Para iso combinase a informacién
proporcionada por unha analise non paramétrica da distribucion obxecto de estudo co calculo
de diferentes medidas procedentes da literatura dedicada ao estudo da desigualdade persoal da
renda. Os resultados obtidos mostran unha reducién das disparidades rexionais ao longo do pe-
riodo analizado, debido fundamentalmente a evolucion experimentada polas rexions de Europa
Central e Oriental durante os doce anos considerados. Asi mesmo, a evidencia empirica ache-
gada pon de manifesto a existencia simultanea de converxencia entre paises e de diverxencia a
nivel rexional.

REGIONAL DISPARITIES IN THE ENLARGED EUROPEAN UNION

Abstract: This paper examines regional disparities in GDP per capita in the enlarged European
Union during the period 1995-2006. To achieve this aim, a non-parametric approach is combi-
ned with the information provided by various measures used in the literature on personal income
distribution. The results show that spatial disparities have decreased over the period considered,
mainly as a result of the evolution registered by the regions in Central and Eastern Europe. Furt-
hermore, the findings in the paper reveal that this process has been compatible with the simulta-
neous presence of between-country convergence and within-country divergence.

1. INTRODUCION

O estudo dos desequilibrios territoriais observados no seo da Unién Europea
(UE) suscitou un interese crecente ao longo dos Gltimos vinte anos®. A relevancia
adquirida por esta cuestion foi o resultado de diferentes causas. Por unha parte, hai
que mencionar o importante desenvolvemento experimentado pola teoria do cre-
cemento econdmico durante as Ultimas duas décadas, asi como o destacado prota-
gonismo que adquiriron os modelos da nova xeografia econémica a partir dos anos
noventa do pasado século (Barro e Sala-i-Martin, 1995; Krugman, 1998). Asi
mesmo, e & marxe de consideracions de carcter académico, a necesidade de redu-
cir as diferenzas existentes nos niveis de desenvolvemento das distintas rexions eu-
ropeas atopase directamente relacionada con alguns dos principios basicos que
orientaron o desenvolvemento da Unién, fundamentalmente a partir da aprobacion
da Acta Unica e dos tratados de Maastricht e de Lisboa. En concreto, o proxecto de

! Este traballo foi financiado polo Ministerio de Ciencia e Innovacion (Proxecto ECO2008-05072-C02-
02/ECON).

Para unha revision da literatura, véxase Eckey e Tiirck (2007).

integracion europea asume que 0 seu desenvolvemento permitird impulsar o crece-
mento potencial do conxunto de paises membros, contribuindo desta maneira ao
logro dunha maior cohesion econdmica e social (Comision Europea, 2004, 2007).

O problema das disparidades espaciais cobra especial relevancia no marco do
novo escenario que se formula logo das recentes ampliacions da Unién nos anos
2004 e 2007 cara & Europa Central e Oriental, xa que as rexions dos novos Estados
membros se caracterizan en xeral por rexistrar uns niveis de desenvolvemento sen-
siblemente inferiores & media comunitaria. A modo de exemplo podemos indicar
que, segundo os datos da Comision Europea (2007), dos paises incorporados & UE
logo das duas ultimas ampliacions, unicamente Eslovenia, Chipre e a Republica
Checa gozaban no ano 2004 dun PIB por habitante superior ao 75% da media co-
munitaria. Especialmente preocupante resulta a situacion de Bulgaria e de Roma-
nia, cuxo PIB por habitante se situaba nesa data por baixo do 35% da media euro-
pea. Asi e todo, ata 0 momento presente, 0 nimero de traballos dedicados & analise
dos desequilibrios territoriais na UE logo dos Ultimos procesos de ampliacion non é
demasiado numeroso (Fischer e Stirbock, 2006; Frenken e Hoekman, 2006; Ezcu-
rra e Rapdn, 2007). A vista deste feito, este artigo pretende afondar no estudo das
disparidades rexionais na UE ampliada. Con isto aspirase en ultima instancia a
achegar unha mellor comprension da natureza dos desequilibrios territoriais obser-
vados no dmbito europeo, co fin de obter algun tipo de inferencia que eventualmen-
te puidese ser aplicable no desefio da politica rexional comunitaria.

Para alcanzar o obxectivo que nos propuxemos, optamos por utilizar diferentes
aproximacions metodoloxicas. De acordo con esta formulacion, inicialmente reco-
rreremos a técnicas de anélise non paramétrica co fin de investigar a forma da dis-
tribucion rexional do PIB por habitante na UE ampliada. Asi mesmo, os resultados
obtidos a partir deste enfoque completaranse mediante a aplicacion dunha serie de
medidas e de resultados tedricos procedentes da literatura dedicada ao estudo da
distribucion persoal da renda.

Todos os datos utilizados neste traballo proceden da base de datos rexional de
Cambridge Econometrics. A utilizacion desta fonte permitiunos dispofier de infor-
macion de 262 rexions NUTS-2 pertencentes & totalidade de paises que actualmen-
te integran a UE®. Pola sta parte, o periodo de estudo comprende os anos 1995-
2006.

O resto do traballo estrutirase do seguinte modo. Na secci6n 2 examinase a
forma da distribucion rexional do PIB por habitante, e préstaselle unha especial
atencion as caracteristicas das rexions mais e menos desenvolvidas no &mbito eu-
ropeo. Co fin de completar os resultados obtidos, na seccion 3 abdrdase o estudo
detallado da evolucién das disparidades rexionais durante o periodo de estudo. Para

A ausencia de informacion obrigounos a excluir da analise os territorios franceses de ultramar, asi como as
rexions portuguesas de Azores e de Madeira. Igualmente, tamén optamos por non incluir no noso estudo a Ceuta e
a Melilla para evitar a posibilidade de que distorsionen os resultados.

iso calctlanse diferentes medidas de desigualdade e lévase a cabo unha anélise por
subgrupos de poboacion. Finalmente, a seccidn 4 sintetiza as principais conclusions
do traballo.

2. A DISTRIBUCION REXIONAL DO PIB POR HABITANTE NA UE
AMPLIADA

Comezaremos 0 noso estudo examinando a forma externa da distribucion rexio-
nal do PIB por habitante na UE ampliada®. Dado que os estatisticos descritivos
ofrecen unicamente unha resposta parcial a esta cuestion, resulta necesario formu-
larse a estimacion da funcion de densidade da distribucién analizada, f (y). Para al-
canzar este obxectivo optamos por utilizar técnicas de estimacion non paramétricas,
0 que evita a necesidade de especificar previamente unha forma funcional determi-
nada para f (y). Este tipo de enfoque ofrece, sen dubida, importantes vantaxes no
presente contexto, Xxa que as aproximaciéns paramétricas carecen de xeneralidade e
resultan pouco flexibles.

Tal e como ¢ habitual na literatura, neste traballo optamos por utilizar o seguinte
estimador kernel:

f(y)=%g pK(%j @

onde y; e p; son, respectivamente, o PIB por habitante e a poboacion relativa da
rexion i, h é o parametro de suavizado (o ancho de banda) e K (.) é a funcion kernel
cuxa integral é igual & unidade. Notese que, dado que existen importantes diferen-
zas en termos de tamafio entre as rexions europeas”, decidimos ponderar as distin-
tas observacions en funcion da sta poboacion relativa. Ainda que hai algunha ex-
cepcion, a inmensa maioria dos traballos dedicados ao estudo das disparidades
rexionais no d&mbito europeo tenden a ignorar esta cuestion a pesar de que, tal e
como puxeron de manifesto Petrakos et al. (2005), iso poderia afectar aos resulta-
dos da anélise e distorsionar a nosa percepcion dos procesos de converxencia ou de
diverxencia.

A gréfica 1 mostra os resultados obtidos ao estimar as funciéns de densidade
correspondentes aos anos 1995, 2000 e 2006 utilizando o estimador proposto en (1)
con funcioéns kernel de Epanechnikov e parametros de suavizado determinados se-
gundo a proposta de Sheater e Jones (1991). A hora de interpretar a grafica hai que
ter en conta que o valor do PIB por habitante das distintas rexions que aparece no

4 Tendo en conta os obxectivos deste traballo, decidimos utilizar como variable de referencia o PIB por habitan-
te expresado en paridade de poder adquisitivo.

Por exemplo, a rexion finlandesa de Aland contaba no ano 2006 con 27.000 habitantes, fronte aos mais de 11
milléns da lle de France.

eixe horizontal foi normalizado en funcion da media europea co fin de facilitar as
comparacions ao longo do tempo. Tal e como podemos observar na gréfica 1, a
funcion de densidade correspondente ao ano 1995 caracterizase pola presenza de
varias modas, 0 que parece suxerir a existencia dun grao de polarizacion relativa-
mente elevado na distribucion obxecto de estudo. Este escenario seria en principio
compatible coa existencia de varios clubs de converxencia no ambito europeo. En
relacion con esta cuestion hai que destacar que a segunda moda en importancia se
sitUla por baixo do 50% da media comunitaria e que esta integrada case exclusiva-
mente por rexions dos novos Estados membros de Europa Central e Oriental. A in-
fluencia que tefien esas rexions concretas nos resultados obtidos pon claramente de
manifesto as importantes modificacions que experimentou a distribucion rexional
do PIB por habitante logo das duas ultimas ampliacions da Unién. En particular, a
integracion dos novos Estados membros trouxo consigo un aumento considerable
na magnitude dos desequilibrios territoriais existentes na UE, ata o punto de que a
tradicional division Norte-Sur foi substituida por unha nova particion espacial Les-
te-Oeste (Ertur e Koch, 2006; Ezcurra e Rapun, 2007).

Gréafica 1.- Funciéns de densidade da distribu-
cion rexional do PIB por habitante na UE

Porén, e & marxe destas consideracions, a gréafica 1 indica que a situacion inicial
non permaneceu estable ao longo dos doce anos considerados. De feito, entre 0s
anos 1995 e 2006 apréciase un claro incremento da densidade localizada arredor da
media, debido fundamentalmente & perda de peso sufrida polo extremo inferior da
distribucion. Asi, o nimero de rexiéns cun PIB por habitante inferior ao 50% da
media pasou de 40 no ano 1995 a 27 no ano 2006. Esta evolucién foi o resultado
das importantes taxas de crecemento experimentadas por unha boa parte das
rexions dos novos Estados membros durante o periodo obxecto de estudo (Comi-
sion Europea, 2007). Como consecuencia diso, na funcion de densidade estimada
para 0 ano 2006 xa desapareceu a moda localizada no extremo inferior da distribu-
cion. Asi e todo, as nosas estimacions tamén advirten acerca da posible aparicion

ao final do periodo analizado dunha nova moda que estaria formada nesta ocasién
por rexions cun nivel de desenvolvemento relativamente elevado. En calquera caso,
hai que sinalar que a maior parte das rexions europeas tenderon a manter a sta po-
sicion relativa durante os doce anos analizados. De feito, o coeficiente de correla-
cion de Spearman obtido a partir dos valores da distribucion rexional do PIB por
habitante nos anos 1995 e 2006 ten un valor de 0,93, o que confirma a reducida
mobilidade intra-distribucional.

A analise levada a cabo ata 0 momento suxire a existencia dun proceso de con-
verxencia rexional en PIB por habitante na UE no periodo 1995-2006. A pesar
diso, a informacidn proporcionada pola gréfica 1 indica que os desequilibrios terri-
toriais existentes no espazo europeo ainda son considerables. Agora ben, cales son
as caracteristicas das rexions mais e menos desenvolvidas da UE? O cadro 1 pro-
porciona unha primeira resposta a esta cuestion. De acordo co dito cadro, as
rexions cun PIB por habitante inferior ao 75 da media comunitaria (“rexions de
renda baixa”) rexistran en xeral un nivel de desemprego mais elevado ca o resto.
Asi mesmo, malia o proceso de cambio estrutural que experimentaron durante o pe-
riodo considerado, son rexidns onde o sector primario continda a ser relativamente
importante. Pola sta parte, as rexions cun PIB por habitante superior ao 125% da
media europea (“rexiéns de renda alta”) presentan unha maior concentracion espa-
cial do emprego, malia o cal a sta taxa de paro resulta inferior a4 do resto das
rexions. A stia vez, a estrutura produtiva destas rexions caracterizase principalmen-
te polo protagonismo dos servizos de mercado.

Cadro 1.- Caracteristicas das distintas rexions en funcién do seu PIB por habitante

1995 2006

Renda | Renda | Renda | Renda | Renda | Renda

baixa | media | alta baixa | media | alta
Taxa de desemprego (%) 11,4 9,9 6,3 12,3 8,3 6,2
Densidade do emprego 34,6 | 39,13 | 139,3 34,5 452 | 170,7
Agricultura (% emprego total) 218 4.8 24 16,9 3,6 15
Industria e enerxia (% emprego total) 25,3 20,1 21,7 22,7 17,1 15,2
Construcion (% emprego total) 6,6 7,7 6,4 6,7 7,7 6,3
Servizos de mercado (% emprego total) 27,0 38,1 42,3 31,2 41,7 48,7
Servizos de non mercado (% emprego total) 19,3 294 27,3 22,6 29,9 28,4

NOTA: As rexions de renda baixa (alta) son aquelas cuxo PIB por habitante no ano en cuestion se sitlia
por baixo (riba) do 75% (125%) da media europea. Pola sta parte, as rexions de renda media posten un
PIB por habitante situado entre 0 75% e 0 125% da media. As cifras que aparecen no cadro son en todos
0s casos valores medios.

3. UNHA ANALISE DESDE A OPTICA DA DESIGUALDADE

Co fin de completar os resultados obtidos na seccion previa, a continuacién
imos examinar cun certo detalle o nivel e a evolucion das disparidades rexionais
rexistradas na UE entre os anos 1995 e 2006. Para iso, € a diferenza do que adoita
resultar habitual nas analises de converxencia convencionais, neste traballo aborda-

remos esta cuestion mediante o célculo dunha serie de medidas empregadas tradi-
cionalmente na analise da distribucién persoal da renda.

Afondando no exame da desigualdade, é de sobra cofiecido que os resultados
obtidos poden diferir —&s veces mesmo de maneira significativa— en funcion de ca-
les sexan as medidas empregadas na analise. Neste contexto, ante a evidente difi-
cultade que representa o feito de que distintos indicadores poidan proporcionar di-
ferentes ordenacions das distribucions que se desexen comparar, parece razoable
investigar a robustez dos nosos resultados a partir do computo de diferentes medi-
das de desigualdade. De acordo con esta formulacion, neste traballo optamos por
utilizar o indice de Gini, G, e as ddas medidas propostas por Theil (1967) a partir
do concepto de entropia da teoria da informacion, T (0) e T (1):

n n

Zz pipj‘yi_yj‘
G — i=1l j=1 (2)
2p
T(0)=)plog (ﬂ 3)

TW=Y .ﬁjl (ij
) Zp.(ﬂ 9|~ (@)

i=1

n
onde u= z P, Y, - Asi mesmo, tamen calculamos o coeficiente de variacion, ¢, e a
i=1
desviacion tipica dos logaritmos, v, dias medidas de dispersion que na sta version
non ponderada foron amplamente utilizadas na literatura para capturar o concepto
de converxencia sigma (Barro e Sala-i-Martin, 1995). Todos os indices selecciona-
dos son independentes respecto da escala e do tamafio da poboacién. Adicional-
mente, agas a desviacion tipica dos logaritmos, todos eles verifican o principio das
transferencias de Pigou-Dalton (Cowell, 1995).

A grafica 2 presenta os resultados obtidos ao calcular o conxunto de medidas
gue acabamos de mencionar. Tal e como podemos comprobar, o valor dos diferen-
tes indicadores reduciuse entre un 8% e un 23% ao longo dos doce anos contem-
plados. Isto indica que o grao de dispersion rexistrado pola distribucién rexional do
PIB por habitante se reduciu en termos globais no periodo 1995-2006, o0 que con-
firma a informacion proporcionada pola grafica 1. Asi e todo, compre sinalar que o
ritmo de reducion das disparidades rexionais non foi uniforme ao longo do periodo
analizado. De feito, a diminucion da desigualdade observada débese ao comporta-
mento experimentado pola distribucion a partir do ano 2001. Pola contra, entre o0s

anos 1995 e 2000 non se aprecia ningln indicio da existencia dun proceso de con-
verxencia rexional. A hora de valorar esta evolucion temporal resulta interesante
observar como a reducién da desigualdade detectada durante a segunda metade do
periodo de estudo coincidiu no tempo cunha desaceleracion relativamente impor-
tante no ritmo de crecemento do PIB por habitante do conxunto da Unién que, po-
rén, non afectou & maioria dos novos Estados membros (Comision Europea, 2007).
Ainda que é necesario analizar con mais detalle esta cuestion, os nosos resultados
parecen suxerir a existencia no contexto europeo dunha correlacién positiva entre a
evolucidn das disparidades rexionais e o ritmo de crecemento do PIB por habitante
medio, de forma que os desequilibrios territoriais tenderian a aumentar nas etapas
de expansién econémica e a diminuir durante os periodos de ralentizacion do cre-
cemento.

Gréfica 2.- Desigualdade rexional na UE (1995=100)

Ainda que os diferentes indicadores presentados na grafica 2 permiten analizar
o0 nivel e a evolucion das disparidades rexionais na UE, non proporcionan informa-
cion ningunha acerca da orixe da desigualdade observada. Por iso a continuacion
abordaremos o estudo desta cuestién a partir da aplicacion dunha serie de resulta-
dos obtidos pola literatura dedicada ao estudo da distribucion persoal da renda e
que se poden estender directamente ao &mbito dos desequilibrios territoriais.

Supofiamos que clasificamos as diferentes rexiéns en G grupos exhaustivos e
mutuamente excluintes. Neste contexto, un indice de desigualdade dise que é aditi-
vamente descompofiible se pode ser expresado como a suma dun compofiente in-
tergrupos e dun compofiente intragrupos, onde: a) o compofiente intergrupos é o
valor rexistrado polo indice de desigualdade cando cada membro do grupo goza do
PIB por habitante medio do dito grupo; e b) o compofiente intragrupos é simple-
mente unha suma ponderada dos indices de desigualdade internos correspondentes
a cada un dos distintos grupos (Deutsch e Silber, 1999). Tal e como demostraron
Shorrocks (1980, 1984) e Foster (1983), a familia de medidas xeneralizadas de en-

tropia, T (B), € a Unica linealmente descompofiible no sentido anterior que adicio-
nalmente satisfai as propiedades habituais esixibles &s medidas de desigualdade.
Desta forma, T (B) pode escribirse do seguinte modo:

T(B)=T, (ﬂ)+ZwQTg (B) (5)

Na expresion anterior T, (B) denota o valor do indice correspondente a
(148, 5 18, 5 M€, ), ONde €, € un vector duns de dimension ng. Asi mesmo,
9

— nthh ; i
@, = P, "Iy , onde ry & a proporcion de renda correspondente ao grupo g. Agora

G
ben, é importante destacar que z @, =1 s6 cando B = 0,1. En todos o0s outros ca-
g=1
sos as ponderacidns non suman a unidade, o que indica a conveniencia de utilizar
na andlise empirica os dous indices propostos por Theil (1967), T (0) e T (1).

Posto que as rexions se agrupan desde o punto de vista politico e administrativo
en paises, resulta natural preguntarse se, dado un nivel de desigualdade determina-
do, é maior a desigualdade entre paises —desigualdade externa— ou a que se xera no
interior deses paises —desigualdade interna—. Indubidablemente, a resposta a esta
cuestion ten importantes implicacions para o desefio da politica rexional comunita-
ria. De feito, se a desigualdade agregada se explicase fundamentalmente a partir
das diferenzas entre paises, seria recomendable desefar politicas que permitisen a
correccion dos desequilibrios observados mediante, por exemplo, o establecemento
de transferencias entre paises co fin de reducir as disparidades existentes entre eles.
Pola contra, se a desigualdade interna resulta ser a principal causa explicativa da
desigualdade agregada, daquela as politicas de correccion de desequilibrios entre
paises teran un alcance limitado, que se pode determinar en funcion da importancia
relativa do compofiente intergrupos do indice. Nesta situacién, a necesidade de le-
var a cabo politicas de redistribucién especificas dentro de cada pais cobraria unha
maior importancia. Adicionalmente, neste caso seria necesario estudar, asi mesmo,
cada pais de maneira individualizada, xa que nalgins deles o nivel de desigualdade
pode ser moito mais acusado que noutros, 0 que requiriria a adopcion de politicas
especificas.

Co fin de analizar estas cuestions, aplicamos a descomposicidén que acabamos
de describir unha vez que as diferentes rexions foron agrupadas en funcion do pais
de pertenza. A grafica 3 mostra os resultados obtidos ao descompofier T (0) nos
seus dous compofientes de acordo coa expresion (5)°. Tal e como podemos obser-

6 . . - -
Para comprobar a robustez das nosas conclusions, repetimos todas as analises utilizando T (1) en vez de T (0).
Con todo, os resultados obtidos son en ambos 0s dous casos moi similares.

var, a nosa analise mostra a existencia simultdnea de converxencia entre paises e de
diverxencia a nivel rexional no conxunto da UE ao longo do periodo 1995-2006.
Isto débese & importante diminucién que experimentaron as diferenzas nacionais en
termos de PIB por habitante durante o periodo analizado e ao leve aumento rexis-
trado polo compofiente intragrupos do indice. A hora de valorar estes resultados é
importante destacar que a maior parte da desigualdade global observada resulta
atribuible ao compofiente intergrupos. De feito, malia que a importancia relativa da
desigualdade externa diminuiu nun 16% ao longo dos doce anos considerados, no
ano 2006 ainda representa 0 59% da desigualdade total. Polo tanto, a eliminacion
da desigualdade interna na dita data permitiria reducir a desigualdade agregada nun
41%.

Gréfica 3.- Descomposicién da desigualdade re-
xional

A gréfica 4 recolle a evolucion dos indices de desigualdade internos correspon-
dentes aos diferentes paises’. Os resultados obtidos mostran que, en termos xerais,
a magnitude das disparidades rexionais é mais importante entre os paises de Europa
Central e Oriental incorporados & Union nos anos 2004 e 2007. Tal e como se pode
observar na gréafica, todos estes paises experimentaron durante o periodo analizado
un notable incremento no grao de dispersion espacial do PIB por habitante. Como
consecuencia diso, Bulgaria, Eslovaquia, Hungria, Republica Checa e Romania son
0s paises que rexistran o maior nivel de desigualdade rexional na UE ao final do
noso periodo de estudo. Este resultado confirma a evidencia empirica achegada por
Ezcurra et al. (2007) e suxire que o eventual achegamento dos paises de Europa
Central e Oriental cara a media comunitaria trouxo consigo un aumento importante
no seu nivel de desigualdade rexional. Isto debeuse principalmente ao importante
dinamismo experimentado polas rexions que albergan as capitais nacionais e 0s

Existen varios paises integrados exclusivamente por unha rexion NUTS-2. Obviamente, nestes casos non exis-
te desigualdade interna que medir e, polo tanto, o correspondente T, (0) é igual a cero.

principais centros urbanos deses paises durante o periodo de transicion posterior a
caida dos réximes comunistas. A este respecto non debemos esquecer que se trata
das rexiéns cunha mellor dotacion de capital fisico e humano, e cun maior grao de
insercién nos circuitos econémicos internacionais, 0 que provocou que se benefi-
ciaran especialmente do importante aumento experimentado polo investimento es-
tranxeiro en Europa Central e Oriental durante os ultimos anos (Ezcurra et al.,
2007).

Gréfica 4.- Desigualdade rexional nos distintos paises

NOTA: ALE: Alemafia; AUS: Austria; BEL: Bélxica; BUL: Bulgaria; DIN: Dinamarca; ESL: Eslovaquia; ESP:
Espafia; FIN: Finlandia; FRA: Francia; GRE: Grecia; HUN: Hungria; IRL: Irlanda; ITA: Italia; PAB: Paises
Baixos; POL: Polonia; POR: Portugal; RU: Reino Unido; RCH: Republica Checa; ROM: Romania; SUE: Suecia.

4. CONCLUSIONS

Como € sabido, as ultimas ampliacidns cara a Europa Central e Oriental trouxe-
ron consigo un aumento sen precedentes na magnitude dos desequilibrios territo-
riais rexistrados na UE. Por isto resulta especialmente importante estudar a recente
evolucion das disparidades espaciais no ambito europeo co fin de detectar a posible
presenza de patrons de converxencia ou de diverxencia. Por esta razon, neste traba-
Ilo examinamos as disparidades rexionais en termos de PIB por habitante na UE

ampliada ao longo do periodo 1995-2006, prestandolle unha especial atencién & si-
tuacion das rexions dos novos Estados membros. Para isto combinouse a informa-
cién proporcionada por unha analise non paramétrica da distribucion obxecto de
estudo co célculo de diferentes medidas procedentes da literatura dedicada ao estu-
do da desigualdade persoal da renda.

As funcions de densidade estimadas mostran un aumento da masa de probabili-
dade localizada arredor da media comunitaria ao longo do periodo analizado, debi-
do fundamentalmente ao comportamento experimentado polas rexions dos novos
Estados membros situadas no extremo inferior da distribucion. Como consecuencia
diso, as disparidades rexionais no conxunto da UE diminuiron entre os anos 1995 e
2006, tal e como se desprende da evolucién dos diferentes indices de desigualdade
calculados.

Asi mesmo, a anélise por subgrupos de poboacidon levado a cabo indica a exis-
tencia de converxencia entre paises e de diverxencia a nivel rexional durante o in-
tervalo temporal considerado. Malia este feito, ao final do periodo analizado a
maior parte da desigualdade global observada ainda resulta atribuible &s diferenzas
entre paises en termos de PIB por habitante. Polo tanto, a politica rexional comuni-
taria deberia continuar adoptando medias activas destinadas a promover o crece-
mento daqueles paises cuxos niveis de desenvolvemento se sitlan por baixo da
media europea. Asi e todo, a crecente importancia da desigualdade interna detecta-
da na nosa analise fai pensar na necesidade de combinar estas intervencions con
politicas de distribucion especificas dentro de cada pais, o que esixe, & sla vez,
analizar con detalle previamente a importancia e a evolucidon das disparidades
rexionais no interior de cada un dos Estados membros.

